
Shri Tyagesha Stuti

શ્રીત્યાગેશસ્તુતિઃ

યસ્યાજ્ઞયા નવચ્છિદ્રે સ્તબ્ધસ્તિષ્ઠતિ મારુતઃ ।
તં નમામિ મહાદેવં ત્યાગેશં ભક્તવત્સલમ્॥ ૧॥
શાસનાત્ પાવકો યસ્ય સર્વેષામન્તરા સ્થિતઃ ।
તં નમામિ મહાદેવં ત્યાગેશં ભક્તવત્સલમ્॥ ૨॥
બડબામુખવહ્નિશ્ચ જ્વલત્યબ્ધૌ યદાજ્ઞયા ।
તં નમામિ મહાદેવં ત્યાગેશં ભક્તવત્સલમ્॥ ૩॥
ભૂતાન્યપિ વિરુદ્ધાનિ મિલિતાનિ યદાજ્ઞયા ।
તં નમામિ મહાદેવં ત્યાગેશં ભક્તવત્સલમ્॥ ૪॥
કલમન્વેતિ કર્તારં કર્મણાં યસ્ય શાસનાત ।
તં નમામિ મહાદેવં ત્યાગેશં ભક્તવત્સલમ્॥ ૫॥
વિનાધારં જગદ્યેન સાધારમિવ નિશ્ચલમ્ ।
તં નમામિ મહાદેવં ત્યાગેશં ભક્તવત્સલમ્॥ ૬॥
ઔષધે વા મણૌ મન્ત્રે ભાતિ શક્તિર્યદાજ્ઞયા ।
તં નમામિ મહાદેવં ત્યાગેશં ભક્તવત્સલમ્॥ ૭॥
નાત્યેતિ સમયં જ્યોતિઃ સિન્ધુઃ કાલશ્ચ યદ્ભયાત્ ।
તં નમામિ મહાદેવં ત્યાગેશં ભક્તવત્સલમ્॥ ૮॥
બ્રહ્માચ્યુતાદ્યવિદિતં ચ શિરઃ પદં તે

નાસા શિલાવિહિત ? ? સુહૃત્ પ્રિયાયાઃ ।
તસ્મૈ નમોઽસ્તુ ભવતે પ્રણતાર્તિહન્ત્રે 

ત્યાગેશ્વરાય મયિ દેહિ દયાવલોકમ્॥ ૯॥
ઇતિ શ્રીત્યાગેશસ્તુતિઃ સમ્પૂર્ણા ।

